ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇՐՋԱԿԱ ՄԻՋԱՎԱՅՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» որոշման նախագծի վերաբերյալ

1.Իրավական ակտի անհրաժեշտությունը (նպատակը) 
	Որոշման նախագծի մշակման անհրաժեշտությունը առաջացել է 2018 թվականի հունվարի 1-ից ուժի մեջ մտած նոր ՀՀ հարկային օրենսգրքի պահանջներից, համաձայն որի ՀՀ պետական բյուջեից տրամադրվող դրամաշնորհների կամ սուբսիդիաների ձևով ծրագրերի գումարները ենթակա են ավելացված արժեքի հարկով հարկման:
	Նախատեսվում է Կառավարության պահուստային ֆոնդից շրջակա միջավայրի նախարարության պետական ոչ առևտրային կազմակերպություններին ՀՀ 2018 և 2019թթ. պետական բյուջեով հատկացված դրամաշնորհային գումարների նկատմամբ ավելացված արժեքի հարկի վճարման նպատակով կատարել 457418.3 հազար դրամ գումարի հատկացում։

2. Ընթացիկ իրավիճակը և խնդիրները 
Շրջակա միջավայրի նախարարության 7 պետական ոչ առևտրային կազմակերպությունների /այդ թվում՝ 6 բնության հատուկ պահպանվող տարածքների/ մասով շրջակա միջավայրի նախարարության կողմից ֆինանսների նախարարություն ներկայացվող բյուջետային հայտերում վերոնշյալ ԱԱՀ-ի համար լրացուցիչ գումարներ չեն հաշվարկվել։
Շրջակա միջավայրի նախարարության ՊՈԱԿ-ներին հատկացվող դրամաշնորհների նկատմամբ ԱԱՀ-ի գծով հավելյալ ծախսեր հաշվարկելը կհանգեցնի բացասական հետևանքների՝ աշխատողների թվի կրճատման, ինչպես նաև խիստ բացասական ազդեցություն կունենա միջազգային խողովակներով ստացվող օժանդակության (դրամաշնորհների) ծավալների վրա, մասնավորապես, կհանգեցնի ՊՈԱԿ-ների բնականոն գործունեության խաթարմանը և շրջակա միջավայրի նախարարության ու Գերմանիայի Դաշնության «Կովկասի բնության հիմնադրամի» (այսուհետ՝ CNF) հետ կնքված անժամկետ շրջանակային համաձայնագրի 2.1 կետով սահմանված պարտավորության կատարմանը` որտեղ որպես բազային ֆինանսավորման պահանջ նախատեսված է, որ շրջակա միջավայրի նախարարությունը պարտավոր է «նախքան ԲՀՊՏ-ներին դրամաշնորհի պահանջ ներկայացնելը՝ առնվազն մեկ տարի որպես պահպանվող գործող առաջնային պահպանվող տարածքների (ԱՊՏ) համար, շարունակել (հաշվի առնելով սղաճը) ՀՀ շրջակա միջավայրի նախարարության կողմից ներկայացվող բնության հատուկ պահպանվող տարածքների պահպանությունն իրականացնող ՊՈԱԿ-ների ընթացիկ ծախսերի ֆինանսավորումը՝ ընթացիկ տարվա և նախորդ երկու տարիների ֆինանսավորման մակարդակին հավասար կամ գերազանցող չափով»:



3.Կարգավորման նպատակը և բնույթը
[bookmark: _GoBack]	ՀՀ 2019 թվականի պետական բյուջեի հարկային եկամուտների հաշվին տնտեսագիտական դասակարգման «Ընթացիկ դրամաշնորհներ պետական և համայնքային ոչ առևտրային կազմակերպություններին» հոդվածով 457418.3  հազար դրամ գումարի հատկացում շրջակա միջավայրի նախարարության 7 ՊՈԱԿ-ների ՀՀ 2018 և 2019թթ պետական բյուջեով հատկացված դրամաշնորհային գումարների նկատմամբ հաշվարկված ավելացված արժեքի հարկի մասով առաջացած պարտավորությունների մարման նպատակով։
	Հաշվարկների համար հիմք են ընդունվել շրջակա միջավայրի նախարարության ՊՈԱԿ-ների կողմից պետական եկամուտների կոմիտեի տեղեկատվական բազայում տեղադրված ԱԱՀ պարտավորությունների մասին անձնական հաշվի քարտերի քաղվածքներում առկա տեղեկատվությունը:
Սույն նախագծով ԱԱՀ գծով հատկացումներ չեն նախատեսվում շրջակա միջավայրի նախարարության «Զիկատար» բնապահպանական կենտրոն», «Շրջակա միջավայրի վրա ազդեցության փորձաքննական կենտրոն» և «Անտառային մոնիթորինգի կենտրոն» ՊՈԱԿ-ների համար՝ հիմք ընդունելով ՀՀ հարկային օրենսգրքի 445-րդ հոդվածի 1-ին մասով սահմանված դրույթները։

4. Ակնկալվող արդյունքը
	ՀՀ 2019 թվականի պետական բյուջեի մասին» ՀՀ օրենքի 7-րդ հոդվածի 22-րդ մասով սահմանված պահանջների կատարման ապահովում։

5․	Նախագծի մշակման գործընթացում ներգրավված ինստիտուտները և անձինք
	Շրջակա միջավայրի նախարարություն:






ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇՐՋԱԿԱ ՄԻՋԱՎԱՅՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» որոշման նախագծի ընդունման կապակցությամբ պետական բյուջեում ծախսերի և եկամուտների ավելացման կամ նվազեցման վերաբերյալ

	Սույն որոշման նախագծի հետ կապված պետական բյուջեում ծախսերի կամ եկամուտների փոփոխություններ նախատեսված չեն:






ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇՐՋԱԿԱ ՄԻՋԱՎԱՅՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» որոշման նախագծի ընդունման կապակցությամբ իրավական ակտերում փոփոխություններ և լրացումներ կատարելու անհրաժեշտության վերաբերյալ

	Վերը նշված ՀՀ կառավարության որոշման նախագծի ընդունումն այլ իրավական ակտերի ընդունման անհրաժեշտություն չի առաջացնում և համապատասխանում է միջազգային պայմանագրերով ստանձնած պարտավորություններին:

